
1. Միջոցառման իրականացման անհրաժեշտությունը և նպատակը.
   Միջոցառման իրականացումը պայմանավորված է պետական հանրակրթական ուսումնական հաստատության զարգացման ծրագրի մշակման ձևաչափը և զարգացման ծրագրի կատարման ամենամյա հաշվետվության կատարողական ցուցանիշներն ու պահանջներն առավել չափելի, գնահատման և կատարման տեսանկյունից միանշանակ դարձնելու անհրաժեշտությամբ: 
1.1. Կարգավորման ընթացիկ իրավիճակը և առկա խնդիրները.
   Ներկայում զարգացման ծրագրերի ձևաչափին ներկայացվող պահանջները որոշ դեպքերում ընդհանրական են, ուղղված են ոչ միայն հաստատության զարգացմանը, այլ պարունակում են հաստատության ներկա վիճակի վերաբերյալ այնպիսի մանրամասներ, որոնց՝ զարգացման ծրագրում ներառելու նպատակահարմարությունը հիմնավորված չէ: Սույն փոփոխությամբ առաջարկվում է փոփոխել պահանջներն այնպես, որ զարգացման ծրագրում արտացոլված լինեն հաստատության գործունեության կարևորագույն ուղղությունների վերլուծությունները, ինչպես նաև առաջիկա 5 տարիներին զարգացման ուղղությունները՝ հստակ նպատակներով, խնդիրներով և գործողություններով: Առաջարկվում է փոփոխել նաև զարգացման ծրագրի կատարման ամենամյա հաշվետվության ձևաչափը և դրան ներկայացվող պահանջները՝ այն ամբողջությամբ համապատասխանեցնելով զարգացման ծրագրի ձևաչափին:   
Միջոցառման իրականացումից ակնկալվող արդյունքը. 
Միջոցառման իրականացման արդյունքում ակնկալվում է, որ ներկայացվող զարգացման ծրագրերը կլինեն առավել հստակ, նպատակների ու խնդիրների ձևակերպումները կլինեն պարզ, չափելի, հասանելի, համապատասխան և ժամանակային համատեքստում։ Մշակված ձևաչափը հնարավորություն կտա նաև լավարկել հաշվետվությունների ներկայացման գործընթացը, ինչպես նաև հստակեցնել զարգացման ծրագրի ամենամյա կատարողական ցուցանիշներին ներկայացվող պահանջները:
Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն

